
‘k zaagn twee eendjes speljes speeln in ’t woater

Falderalderiere, falderalderoare

‘k zaagn de katte dreefeln roend de koater

falderalderieldera

hopsasa

‘k zaagn e moere die de keunebuk zag kommen

Falderalderiere, falderalderoare

‘k zaagn oe dat die keunebuk zien rik begost te krommen

falderalderieldera

hopsasa

‘k zaagn mien hoane trappeln up e kieken

Falderalderiere, falderalderoare

en ommeki begost’n me zien vlerkn te meulenwieken

falderalderieldera

hopsasa

‘k zaagn neen hingst an’t foefelen met e perje

Falderalderiere,falderalderoare

‘k hoorde ne vint roepn “gow wi Mustang wer je”

falderalderieldera

hopsasa

‘k zaagn ne stier een koetje koeioneren

Falderalderiere, falderalderoare

‘k hoorde de boer die riep ‘allez gow nog eki proberen”

falderalderieldera

hopsasa

‘k zaagn toen ook nog e koppel piempampoentjes

Falderalderiere, falderalderoare

z’ oengn an mekoar en ze gaven juust lik zoentjes

falderalderieldera

hopsasa

‘k en toen in mien vrouwe eur ore gefluusterd

Falderalderiere, falderalderoare

vrouwe ort zie stille zwiegt en luustert

falderalderieldera

hopsasa

deur over ol die roare diengn te ziengen

falderalderiere, falderalderoare

kun’k ik mien lik nie mi goed bedwingen

falderalderieldera

hopsasa

